[image: image1.jpg]


²ñ¹³ñ³¹³ïáõÃÛ³ն                                                          




         ՆԱԽԱԳԻԾ 
Ü³Ë³ñ³ñáõÃÛáõÝ                                                                                                                                                                                           


ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅՈԻՆ
Ո Ր Ո Շ ՈԻ Մ
«     »
   2016թ.





      N       - Ն

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1917-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ 2010 ԹՎԱԿԱՆԻ ՕԳՈՍՏՈՍԻ 5-Ի  N 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հայաստանի Հանրապետության կառավարությունը որոշում է.
1. Հայաստանի Հանրապետության արդարադատության նախարարության աշ​խա​տակազմի`

1)  միջազգային իրավական փոխօգնության և արտաքին կապերի վարչությունը և Հայաստանի Հանրապետության արդարադատության նախարարության իրավական ակ​տերի փորձաքննության գործակալության միջազգային պայմանագրերի բաժինը միաձուլել և բաժանման ձևով վերակազմակերպել իրավական փոխօգնության վարչության և մի​ջազ​գային իրավական համագործակցության վարչության.
2) Կազմակերպական-իրավական վարչությունը բաժանման միջոցով վերա​կազ​մա​կերպել հակակոռուպցիոն և քրեակատարողական քաղաքականության մշակման վար​չութ​յան և զորահավաքային և քաղաքացիական պաշտպանության բաժնի.

3) Օրենսդրության զարգացման և իրավական վերլուծությունների վարչությունը վե​րակազմավորման միջոցով վերակազմակերպել օրենսդրության վարչության.
2. Հայաստանի Հանրապետության արդարադատության նախարարության իրավական ակտերի փորձաքննության գործակալության աշխատակազմի
1) գերատեսչական և անհատական իրավական ակտերի փորձաքննության և իրավական ակտերի գրանցման և համակարգման բաժին​ները միաձուլման միջոցով վերակազմակերպել  գերատեսչական իրավական ակ​տե​րի փորձաքննության և գրանցման բաժնի՝ կառուցվածքային ստորաբաժանման կար​գա​վի​ճա​կով.
2) սոցիալական ոլորտի օրենսդրության և սահ​մանադրական և վարչական իրավունքի բաժինները միաձուլման միջոցով վե​րակազ​մա​կերպել սահմանադրական իրավունքի բաժնի՝ կառուցվածքային ստորաբաժանման կար​գավիճակով:
  3. Հայաստանի Հանրապետության կառավարության 2002 թվականի նոյեմբերի 28-ի ««Հայաստանի Հանրապետության արդարադատության նախարարության աշ​խա​տա​կազմ» պետական կառավարչական հիմնարկ ստեղծելու, Հայաստանի Հանրապետության արդարադատության նախարարության կանոնադրությունը և աշխատակազմի կա​ռուց​ված​քը հաստատելու մասին» N 1917-Ն որոշման N 2 հավելվածի «I. Կառուցվածքային ստորաբաժանումներ» բաժինը  շարադրել հետևյալ խմբագրությամբ.
«I. Կառուցվածքային ստորաբաժանումներ
1. Վարչություններ

Իրավական փոխօգնության վարչություն 

Միջազգային իրավական համագործակցության վարչություն

Հակակոռուպցիոն և քրեակատարողական քաղաքականության մշակման վարչություն

Օրենսդրության վարչություն

Մարդու իրավունքների եվրոպական դատարանի հետ կապերի վարչություն

Անձնակազմի կառավարման վարչություն

Ֆինանսատնտեսագիտական վարչություն

Գործերի կառավարչություն

Տեղեկատվության և հասարակայնության հետ կապերի վարչություն

Քարտուղարություն
2. Բաժիններ

Առաջին բաժին

Ներքին աուդիտի բաժին

Արխիվային բաժին

Զորահավաքային և քաղաքացիական պաշտպանության բաժին»:

  4. Հայաստանի Հանրապետության կառավարության 2010 թվականի
օգոստոսի 5-ի «Հայաստանի Հանրապետության արդարադատության նախարարության իրավական ակտերի փորձաքննության գործակալության կանոնադրությունը և կա​ռուց​վածքը հաստատելու մասին» N 1045-Ն որոշման մեջ կատարել հետևյալ փո​փո​խություն-ները.
1)  Ուժը կորցրած ճանաչել որոշման N 1 հավելվածի 8-րդ կետի 11.1-ին և 11.2-րդ են​թա​կետերը.
    2) որոշման N 2 հավելվածի «Կառուցվածքային ստո​րաբա​ժա​նում​ներ» բաժինը շարադրել հետևյալ խմբագրությամբ.
«Կառուցվածքային ստորաբաժանումներ

 
Սահմանադրական իրավունքի բաժին
Քաղաքացիական և առևտրային իրավունքի բաժին

  
Գերատեսչական իրավական ակտերի փորձաքննության և գրանցման բաժին

Դատաիրավական օրենսդրության փորձաքննության բաժին»:

     5.
Սույն որոշումներն ուժի մեջ են մտնում պաշտոնական հրապարակմանը
հաջորդող տասներորդ օրը։

Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1917-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը.

«Հայաստանի Հանրապետության կառավարության 2002 թվականի նոյեմբերի 28-ի N 1917-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ արդարադատության նախարարության աշխատակազմի առանձնացված և կառուցվածքային ստորաբաժանումների առջև դրված` Հայաստանի Հանրապետության oրենսդրությամբ սահմանված նպատակների և խնդիրների, գործառույթների  առավել արդյունավետ իրականացմամբ:

ՀՀ արդարադատության նախարարության աշխատակազմի միջազգային իրավական փոխօգնության և արտաքին կապերի վարչությունն իրականացնում է եվրաինտեգրման և զարգացման, միջազգային պայմանագրերի փորձաքննության և դատական հանձնարարությունների հետ կապված լայնածավալ գործառույթներ: 

Հաշվի առնելով վերոգրյալը՝ առաջարկվում է  միջազգային իրավական փոխօգնության և արտաքին կապերի վարչությունը բաժանման ձևով վերակազմակերպել երկու առանձին՝ իրավական փոխօգնության և միջազգային իրավական համագործակցության վարչությունների: Հարկ է նշել, որ միջազգային իրավական համագործակցության վարչությունն իրականացնելու է նաև արարողակարգի հետ կապված մի շարք գործառույթներ:

Սույն նախագծով առաջարկվում է նաև իրավական ակտերի փորձաքննության գործակալության միջազգային պայմանագրերի բաժինը վերակազմակերպման միջոցով ևս միաձուլել միջազգային իրավական համագործակցության վարչությանը, ինչը պայմանավորված է միջազգային համագործակցությունը տարբեր մակարդակներում առավել արդյունավետ կազմակերպելու և իրագործելու միտմամբ:

         Նախագծով առաջարկվող՝ ՀՀ արդարադատության նախարարության աշխատակազմի կազմակերպական-իրավական վարչությունը հակակոռուպցիոն և քրեակատարողական քաղաքականության մշակման վարչության վերակազմակերպելու  անհրաժեշտությունը պայմանավորված է նրանով, որ ներկայումս ՀՀ արդարադատության նախարարությունը հանդիսանում է ՀՀ-ում հակակոռուպցիոն քաղաքականություն մշակող և մեթոդական ղեկավարում իրականացնող մարմին, ընդ որում` մշակում և ՀՀ կառավարության հաստատմանն է ներկայացնում ոլորտը կարգավորող իրավական ակտերի նախագծեր, իրականացնում է ոլորտային օրենսդրության ուսումնասիրություն, վերլուծություն, առկա բացերի վերհանում և ներկայացնում է համապատասխան առաջարկություններ, քննարկում է այլ պետական մարմինների, քաղաքացիական հասարակության ներկայացուցիչների, միջազգային կազմակերպությունների և այլոց ներկայացրած առաջարկությունները և մատնանշված խնդիրները, ներկայացնում համապատասխան լուծումներ: Միաժամանակ, հակակոռուպցիոն մի շարք միջազգային կազմակերպությունների (Տնտեսական համագործակցության և զարգացման կազմակերպություն(OECD), ՄԱԿ-ի կոռուպցիայի դեմ կոնվենցիա (UNCAC), ԵԽ/ԵՄ «Ծրագրային համագործակցության շրջանակ» գործընկերության երկրների համար, Եվրոպայի խորհրդի կոռուպցիայի դեմ պետությունների խումբ (GRECO)) ՀՀ ազգային համակարգող հանդիսանում է ՀՀ արդարադատության նախարարության ներկայացուցիչը, ուստի՝ ՀՀ արդարադատության նախարարության գործառույթների մեջ է մտնում վերոնշյալ միջազգային կազմակերպությունների հետ մշտական աշխատանքը, որը ներառում է մոնիթորինգների շրջանակներում միջազգային կազմակերպությունների կողմից ներկայացված հարցաշարերի, հարցապնդումների վերաբերյալ տեղեկատվության հավաքագրում և ներկայացում,  տեղական այցերի կազմակերպում, անցկացում, հաշվետվությունների կազմում, դրանց վերաբերյալ դիտողությունների և առաջարկությունների մշակում և ներկայացում, տվյալ կազմակերպությունների կողմից կազմակերպած հանդիպումների ընթացքում ՀՀ անունից հանդես գալը: ՀՀ արդարադատության նախարարության կողմից իրականացվում է նաև կոռուպցիայի դեմ պայքարի ոլորտում դոնորների աշխատանքների համակարգում, քաղաքացիական հասարակության ներկայացուցիչների հետ պարբերական հանդիպումներ, կոռուպցիայի դեմ պայքարի վերաբերյալ տարբեր հանդիպումների, աշխատաժողովների, կոնֆերանսների կազմակերպումը, իրականացումը, այլ կազմակերպությունների կողմից կազմակերպած հանդիպումներին մասնակցության ցուցաբերում, հակակոռուպցիոն իրազեկման ծրագրերի իրականացում: Հաշվի առնելով նշված աշխատանքների ծավալը և կարևորությունը` նպատակահարմար է, որպեսզի ՀՀ աշխատակազմի կազմակերպական-իրավական վարչությանը վերակազմակերպել հակակոռուպցիոն և քրեակատարողական քաղաքականության մշակման վարչության:
 
Զորահավաքային և քաղաքացիական պաշտպանության բաժնի ստեղծման անհրաժեշտությունը պայմանավորված է նրանով,  որ ՀՀ կառավարության 2002 թվականի նոյեմբերի 28-ի «ՀՀ արդարադատության նախարարության աշխատակազմ, պետական կառավարչական հիմնարկ ստեղծելու, ՀՀ արդարադատության նախարարության կանոնադրությունը և աշխատակազմի կառուցվածքը հաստատելու մասին» թիվ 1917-Ն որոշմամբ հաստատված հավելված 1-ի 8-րդ կետի իա.1 ենթակետի համաձայն` նախարարությունն իր նպատակների և խնդիրների իրականացման համար` Հայաստանի Հանրապետության oրենսդրությամբ սահմանված կարգով իրականացնում է զորահավաքային նախապատրաստության, զորահավաքի և քաղաքացիական պաշտպանության միջոցառումների պլանավորման և իրականացման ապահովում,  մինչդեռ, առ այսօր ՀՀ արդարադատության նախարարության աշխատակազմի կառուցվածքում չկա նման գործառույթներ իրականացնող առանձին բաժին:


Նախագծով առաջարկվող օրենսդրության զարգացման և իրավական վերլուծությունների վարչությունը օրենսդրության վարչության վերակազմակերպելու անհրաժեշտությունը պայմանավորված է նրանով, որ ՀՀ արդարադատության նախարարության աշխատակազմի առանձնացված և կառուցվածքային գրեթե բոլոր ստորաբաժանումները իրականացնում են օրենսդրության զարգացման և վերլուծության գործառույթ, որի պարագայում օրենսդրության զարգացման և իրավական վերլուծությունների վարչության առկայությունը աննպատակահարմար է, իսկ  օրենսդրության վարչության անհրաժեշտոււթյունը պայմանավորված է ՀՀ արդարադատության նախարարության համակարգի օրենսդրական ապահովմամբ և դրա հետ կապված այլ գործառույթներով:

2. Առաջարկվող լուծումները.

       Սույն նախագծով  առաջարկվում է Հայաստանի Հանրապետության արդարադատության նախարարության աշխատակազմի` միջազգային իրավական փոխօգնության և արտաքին կապերի վարչությունը բաժանման ձևով վերակազմակերպել իրավական փոխօգնության վարչության և միջազգային իրավական համագործակցության վարչությունների, իրավական ակտերի փորձաքննության գործակալության միջազգային պայմանագրերի բաժինը վերակազմակերպման միջոցով միաձուլել միջազգային իրավական համագործակցության վարչությանը, կազմակերպական-իրավական վարչությունը վերակազմակերպել հակակոռուպցիոն և քրեակատարողական քաղաքականության մշակման վարչության, ստեղծել զորահավաքային և քաղաքացիական պաշտպանության բաժին, օրենսդրության զարգացման և իրավական վերլուծությունների վարչությունը վերակազմակերպել օրենսդրության վարչության:
3. Ակնկալվող արդյունքը.
Նախագծի ընդունմամբ կապահովվի ՀՀ արդարադատության նախարարության աշխատակազմի առանձնացված և կառուցվածքային ստորաբաժանումների առջև դրված` Հայաստանի Հանրապետության oրենսդրությամբ սահմանված կարգով նպատակների և խնդիրների գործառույթների  առավել արդյունավետ և որակյալ իրականացումը:

        ՏԵՂԵԿԱՆՔ 1

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1917-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ 
«Հայաստանի Հանրապետության կառավարության 2002 թվականի նոյեմբերի 28-ի N 1917-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ այլ նորմատիվ  իրավական ակտեր ընդունելու անհրաժեշտությունը բացակայում է:

 ՏԵՂԵԿԱՆՔ 2

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի N 1917-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2002 թվականի նոյեմբերի 28-ի N 1917-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների էական ավելացում կամ նվազեցում չի նախատեսվում:
	Պետական բյուջեում կամ տեղական ինքնակառավարման մարմինների 

բյուջեների վրա ազդեցությունը

	Ցուցանիշներ
	ընթացիկ (2016)
տարի
	Հաջորդող 3 տարիները

	
	
	2017 թ.
	2018 թ.
	2019 թ.

	
	Ըստ 2016 թվականի պետական բյուջեի
	Փոփոխու-թյունը 2016 թվականի պետական բյուջեի համեմատ
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)

	1
	2
	3
	4
	5
	6

	1. Եկամուտներ
	-
	-
	-
	-
	-

	1.1. պետական բյուջեի եկամուտներ
	-
	-
	-
	-
	-

	1.2. ՏԻՄ եկամուտներ
	-
	-
	-
	-
	-

	2. Ծախսեր
	-
	-
	-
	-
	-

	2.1. պետական բյուջեի ծախսեր
	-
	-
	-
	-
	-

	2.2. ՏԻՄ բյուջեի ծախսեր
	-
	-
	-
	-
	-

	3. Ֆիսկալ ազդեցության գնահատական
	0
	-
	-
	-
	-

	3.1. պետական բյուջե
	0
	
	
	
	

	3.2. ՏԻՄ բյուջե
	-
	-
	-
	-
	-

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով):
	-

	4.1. Եկամուտների գնահատում
	

	4.2. Ծախսերի գնահատում
	

	5. Այլ տեղեկություններ (եթե այդպիսիք առկա են)
	-


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի ԹԻՎ 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի ընդունման անհրաժեշտությունը


Հայաստանի Հանրապետության արդարադատության նախարարության աշխատանքի վերլուծությունը վկայում է այն մասին, որ աշխատակազմի աշխատանքն առավել արդյունավետ և համակարգված դարձնելու, Հայաստանի Հանրապետության օրենսդրությամբ նախարարությանը վերապահված խնդիրներն ու գործառույթները լիարժեք իրականացնելու նպատակով նախարարության աշխատակազմի (այսուհետ՝ Աշխատակազմ) ստորաբաժանումներում անհրաժեշտ է կատարել մի քանի հաստիքային միավորների փոփոխություններ:

2. Ընթացիկ իրավիճակը և խնդիրները

Ներկայումս Հայաստանի Հանրապետության արդարադատության նախարարության իրավական ակտերի փորձաքննության գործակալության գերատեսչական և անհատական իրավական ակտերի,  իրավական ակտերի գրանցման և համակարգման, սոցիալական ոլորտի օրենսդրության,  սահմանադրական և վարչական իրավունքի բաժինները գործում են առանձնին կառուցվածքային ստորաբաժանումների տեսքով:  Հարկ է նշել, սակայն, որ գործնականում վերոնշյալ բաժինների կողմից իրականացվող գործառույթները հնարավոր է լիարժեք ապահովել երկու բաժինների կողմից՝ խնայելով ռեսուրսների անհարկի օգտագործումը: Միաժամանակ, իրավական ակտերի փորձաքննության գործակալության միջազգային պայմանագրերի բաժինը վերակազմակերպման միջոցով առաջարկվում է միաձուլել Հայաստանի Հանրապետության արդարադատության նախարարության միջազգային իրավական համագործակցության վարչությանը՝ միջազգային համագործակցության դաշտն առավել համակարգված դարձնելու նպատակով:
3.
Առաջարկվող կարգավորման բնույթը
Հաշվի առնելով այն հանգամանքը, որ ՀՀ արդարադատության նախարարությունը գործադիր իշխանության կարևորագույն կառույցներից մեկն է և նախարարության գործունեությունն առնչվում է պետական և տեղական ինքնակառավարման բոլոր մարմինների հետ, ինչպես նաև հաշվի առնելով նախարարության աշխատանքային գերծանրաբեռնվածությունը՝ աշխատակազմի աշխատանքները բարելավելու, աշխատանքի  արդյունավետությունն  բարձրացնելու նպատակով անհրաժեշտություն է առաջանում աշխատակազմի ստորաբաժանումներում կատարել հաստիքային միավորների որոշ փոփոխություններ: 


Սույն նախագծով նախատեսվում է իրավական ակտերի փորձաքննության գործակալության  գերատեսչական և անհատական իրավական ակտերի փորձաքննության և իրավական ակտերի գրանցման և համակարգման բաժինները միաձուլման միջոցով վերակազմակերպել  գերատեսչական իրավական ակտերի փորձաքննության և գրանցման բաժնի, իսկ իրավական ակտերի փորձաքննության գործակալության սոցիալական ոլորտի օրենսդրության և սահմանադրական և վարչական իրավունքի բաժինները միաձուլման միջոցով վերակազմակերպել սահմանադրական իրավունքի բաժնի: Միաժամանակ, նախատեսվում է միջազգային պայմանագրերի բաժինը վերակազմակերպման եղանակով միաձուլել միջազգային իրավական համագործակցության վարչությանը:
Առաջարկվող փոփոխությունները հիմնականում պայմանավորված են այն հանգամանքով, որ վերոնշյալ այն բաժինները, որոնք ըստ էության իրականացնում են հարակից ոլորտների իրավական ակտերի փորձաքննություն և միատեսակ գործառույթներ, հնարավոր է միաձուլման եղանակով միավորել՝ արդարացված դարձնելով այդ բաժինների կողմից իրականացվող գործառույթների համար անհրաժեշտ հաստիքների քանակը:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության արդարադատության նախարարության կողմից:

5. Ակնկալվող արդյունքը

Իրավական ակտի ընդունմամբ ակնկալվում է աշխատակազմի ներքին ռեսուրսների հաշվին կարգավորել Հայաստանի Հանրապետության արդարադատության նախարարության առջև ծագած խնդիրների լուծումը, իրականացնել աշխատանքների բնականոն կազմակերպումը, բարձրացնել աշխատանքի արդյունավետությունը:
   ՏԵՂԵԿԱՆՔ 1

«ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի ԹԻՎ 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2010 թվականի
օգոստոսի 5-ի որոշման մեջ փոփոխություններ կատարելու մասին» ՀՀ  կառավարության որոշման ընդունման կապակցությամբ այլ նորմատիվ իրավական ակտեր ընդունելու անհրաժեշտությունը բացակայում է:

ՏԵՂԵԿԱՆՔ 2

«ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի ԹԻՎ 1045-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2010 թվականի
օգոստոսի 5-ի որոշման մեջ փոփոխություններ կատարելու մասին» ՀՀ  կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի կամ եկամուտների էական ավելացում կամ նվազեցում չի նախատեսվում: 

	Պետական բյուջեում կամ տեղական ինքնակառավարման մարմինների 

բյուջեների վրա ազդեցությունը

	Ցուցանիշներ
	ընթացիկ (2016)
տարի
	Հաջորդող 3 տարիները

	
	
	2017 թ.
	2018 թ.
	2019 թ.

	
	Ըստ 2016 թվականի պետական բյուջեի
	Փոփոխու-թյունը 2016 թվականի պետական բյուջեի համեմատ
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)
	Փոփոխությունն ընթացիկ տարվա համեմատ (2015 թվական)

	1
	2
	3
	4
	5
	6

	1. Եկամուտներ
	-
	-
	-
	-
	-

	1.1. պետական բյուջեի եկամուտներ
	-
	-
	-
	-
	-

	1.2. ՏԻՄ եկամուտներ
	-
	-
	-
	-
	-

	2. Ծախսեր
	-
	-
	-
	-
	-

	2.1. պետական բյուջեի ծախսեր
	-
	-
	-
	-
	-

	2.2. ՏԻՄ բյուջեի ծախսեր
	-
	-
	-
	-
	-

	3. Ֆիսկալ ազդեցության գնահատական
	0
	-
	-
	-
	-

	3.1. պետական բյուջե
	0
	
	
	
	

	3.2. ՏԻՄ բյուջե
	-
	-
	-
	-
	-

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով):
	-

	4.1. Եկամուտների գնահատում
	

	4.2. Ծախսերի գնահատում
	

	5. Այլ տեղեկություններ (եթե այդպիսիք առկա են)
	-

